
Annotatsiya 

Maqola Qoramollarni teyleriozini profilaktika qilishda maxsus profilaktik vosita-vaksina 

ishlab chiqishga qaratilgan. Teylerioz bilan kasal moldan patologik material (limfatik tugun) olish 

va undan teyleriyalarni shizogonal bosqichini asesolizatsiya qilish yo‘li bilan ajratish va sun’iy 

to‘yimlik moddalarda o‘stirish natijasida vaksina materialini olish hamda uni vaksina sifatida 

kriogenizatsiya qilib keyingi tadqiqotlar uchun kriobank tashkil qilish. 

Kalit so‘zlar: Vaksina, teylerioz, limfatik, hujayralar, to‘yimli moddalar, parazitologik, 

asesolizatsiya . 

 

Mavzuning dolzarbligi. Ushbu maqola A-VQ-2021-486 raqamli “Qoramollar qon-parazitar 

teyleriozga qarshi vaksina yaratish” mavzusidagi amaliy loyiha doirasida bajarilgan va VChRQ 

ning 02.02.2024 yil 02/16-70 raqamli buyrug‘iga asosan amaliyotga joriy qilishga tavsiya etilgan.  

Respublikamizning barcha hududlarida qoramollarning teylerioz kasalligi keng tarqalgan 

bo‘lib, undan kelayotgan iqtisodiy zarar kasallangan mollarni o‘limi, majburiy so‘yilgan mollarni 

go‘shti iste’molga yaroqsiz bo‘lib qolishi va sigirlar sutini iste’molga tavsiya qilinmasligi va 

veterinariya sanitariya tadbirlariga ketgan xarajatlardan iborat bo‘ladi. Shu o‘tgan vaqtgacha 

yurtimizda teyleriozga qarshi maxsus vosita ishlab chiqarilmaganligi sababli teyleriozga qarshi 

vaksina yaratish muhim ahamiyatga ega. 

Tadqiqotlarni olib borishda klinik va parazitologik, gematologik,  patologoanatomik, 

mikroskopik  tekshirish usullaridan foydalanildi.  

Maqsad. Mavzuning maqsadi qoramollarni teyleriozini profilaktika qilishda maxsus 

profilaktik vosita-vaksina ishlab chiqishga qaratilgan.  

Vazifa. 1.Teylerioz bilan kasal moldan patologik material (limfatik tugun) olish va undan 

teyleriyalarni shizogonal bosqichini asesolizatsiya qilish yo‘li bilan ajratish va sun’iy to‘yimlik 

moddalarda o‘stirish natijasida vaksina materialini olish hamda uni vaksina sifatida kriogenizatsiya 

qilib keyingi tadqiqotlar uchun kriobank tashkil qilish.  

Tadqiqotning predmeti teylerioz bilan kasallangan moldan olingan qon, kasallik 

qo‘zg‘atuvchilarni shizogonal bosqichi, kultural massa, vaksina materiali bo‘lib hisoblanadi.  

Tadqiqotning ob’ekti bo‘lib teylerioz bilan kasallangan mol, qon surtmasi, patologik 

material, limfa tugunlar, sun’iy to‘yimlik moddalar, kultural massa.  

Tadqiqot natijalari. Teyleriozga qarshi vaksina ishlab chiqarish uchun Samarqand viloyat 

Bulung‘ur tuman (B24-07/22) Mo‘g‘ol qishloq aholisi qoramollaridan ajratilgan va eksperimental 

tajribalarda reaktogenligi past deb bildirilgan shtamm bilan bir bosh 9 oylik buzoq terisi ostiga 20 

ml yuborib yuqtirildi. Yuqtirilgan qoramolda har kuni klinik va parazitologik tekshirishlar olib 

borildi. 

Yuqtirilgan qoramolda har kuni klinik va eritrotsitlarni parazitlar bilan zararlanish darajasini 

aniqlash maqsadida periferik qon tomirlaridan olingan surtmalarda parazitologik tekshirishlar olib 

borildi. Yuqtirilgan molda teyleriozni klinik belgilari paydo bo‘lgandan so‘ng 3-4-kunlari va 

parazitar reaksiyasi yuqori darajagacha yetgach ya’ni, periferik qon tomirlaridan olingan 

surtmalarda eritrotsitlarni kamida 18-19 % gacha zararlanganligi kuzatilgach hayvon 

qonsizlantirildi. 

1-2-rasmlar. Teylerioz bilan kasal mollarni shilliq pardalarida anemiya va infiltratsiya hamda 

parazitar reaksiya. 

 

 

3-4-rasmlar. Limfatik tugunlarni yig‘ishtirib olish va uni parenximadan tozalab asesolizatsiyaga 

tayyorlash jarayoni. 

 

Aseptik sharoitda parenximatoz limfa tugunlari spirt fakeli ostida va steril asboblar bilan 

olindi. Shundan so‘ng maxsus idishga solib 2-4 haroratga termosga qo‘yildi. Keyin esa aseptik 

sharoitda limfatik tugunlar po‘stloqdan tozalandi va tayyorlangan parenxima maydalanib 

tripsinizatsiya qilish uchun kolbaga solindi va u asesolizatsiya qilindi (3-4-rasmlar). 

Maydalangan limfatik tugunlarni asesolizatsiya qilish uchun alohida kolbaga solindi va 

titratorda aralashtirildi. Maydalangan to‘qimaga 34-36
o
C haroratgacha isitilgan asessoldan 1:7 ga 

nisbatan qo‘shildi. To‘qimalarni asesolizatsiya qilish 20 daqiqa davomida to‘qimalar shizontlardan 

to‘liq xalos bo‘lguncha qayta-qayta olib borildi. Hujayra aralashma massasini to‘yimli moddalar 

bilan aralashtirildi (1ml da 2-3 mln hujayra ) va matrasga solindi. Sun’iy to‘yimlik moddalarda 

o‘stirish uchun 20% qon zardobi va 20 % Sreda Iglaga 100 yed/ml antibiotik (seftriakson) 

qo‘shilgan kultural massani 1,5 litrli matraslarga 250 ml quyildi. Matras rezina tiqini bilan mahkam 

yopildi va shundan so‘ng +37
o
C haroratli termostatga joylashtirildi. Teylerioz qo‘zg‘atuvchisi 

o‘sayotgan sun’iy to‘yingan moddalarda hujayralarni faol rivojlanishi natijasida 4-6-kunlari, Ph 

muhiti 7,4 dan 7,0-6,8 gacha pasaydi. Bu indikator fenolrot muhitni qizil rangdan sariq rangga 

o‘tishi bilan xarakterlandi. Bunday paytda to‘yimli moddalar qisman almashtirildi. Buning uchun 

1/3-1/4 kultural suyuqlik to‘kildi va qolgan hujayralarni 10 daqiqa 1000 ayl/daq davomida 

sentrifugada aylantirildi, cho‘kmani ustki qismi to‘kildi va hujayralar boshlang‘ich hajmigacha toza 

to‘yilgan modda bilan resuspendizatsiya qilindi. Monoqatlam fibrablastga o‘xshash hujayralardan 

iborat, qaysigakim yumaloq limfoid hujayralar yopishgan bo‘lishi bilan izohlandi. Qo‘zg‘atganda 

monoqatlamni ko‘pchilik hujayralari suspenziyaga o‘tdi. 

Maydalangan to‘qimaga 34-36
o
C haroratgacha isitilgan asessoldan 1:7 ga nisbatga  

qo‘shildi. To‘qimalarni asesolizatsiya qilish 20 daqiqa davomida to‘qimalar shizontlardan to‘liq 

xalos bo‘lguncha olib borildi. Bu kolbaga 100 ml  asessol qo‘shish va uni aralashtirish yo‘li bilan 

olib borildi. Hujayralarni yuvish tiniq suyuqlik olinguncha olib borildi. Sun’iy to‘yimli moddalarda 

o‘stirish uchun 20% qon zardobi va 20% Sreda Iglaga 100 yed/ml antibiotik (seftriakson) 

qo‘shilgan kultural massani 1,5 litrli matraslarga 250 ml quyildi. Matras va butil rezina tiqini bilan 

mahkam yopildi va shundan so‘ng +37
o
 C haroratli termostatga joylashtirildi. Hujayralarni faol 

rivojlanishi natijasida to‘yingan moddalarda 5-6 kunlarda rivojlanishi kuzatildi, Ph 7,4 dan 7,0-6,8 

gacha pasaydi. Bu indikator fenolrot muhitni qizil rangdan sariq rangga o‘tishi bilan xarakterlandi. 

Bunday paytda to‘yingan moddalarni qisman almashtirildi. Buning uchun 1/3-1/4 kultural suyuqlik 

to‘kildi va qolgan hujayralarni 10 daqiqa 1000 ayl/daq davomida sentrifugada aylantirildi, 

cho‘kmani ustki qismi to‘kildi va hujayralar boshlang‘ich hajmigacha toza to‘yingan modda bilan 

qaytatdan suspenziyalashtirildi. Monoqatlam fibrablastga o‘xshash hujayralardan iborat, yumaloq 

limfoid hujayralar yopishgan bo‘ldi. Qo‘zg‘atganda monoqatlamni ko‘pchilik hujayralari 

suspenziyaga o‘tdi. Hujayralarni sanash В.Т.Заблоцкий usulida olib borildi. 

 1ml muhitdagi hujayra sonini quyidagi formula asosida sanaldi:  

a.1000.2 

X=   ---------------; 

0,9 

 

Bunda:X – 1 ml da hujayra soni ; 

a-4 namunada hujayrani o‘rtacha soni ; 

0,9-Goryaev kamerasining o‘rtacha hajmi ; 

2- suspenziyani ranglash bilan aralashtirish miqdori; 

1sm
3 

kub millimetrda soni. 

Bir setkada sanalgan o‘rtacha hujayraning soni 2200 ga ko‘paytirildi, natijada 1 sm
3 

da 

xujayraning soni kelib chiqdi .  

Suspenziya kulturalarini qayta ekish uchun dastlab undagi hujayralar sonini, keyin esa 

suspenziyada to‘yingan moddani almashtirmasdan turib yangi to‘yilgan modda bilan 

almashtirildi.Unda hujayra miqdori 200 ming/ml, muhitda Ph 7,4 bo‘lish zaruriyati mavjud. 

Suspenziya kulturalarini o‘stira boshlashdan 5-6 kunlari qayta ekildi, muhitni to‘liq almashtirish bir 

oyga bir marta qilindi. Uning uchun kultural suyuqlikni 15 daqiqa davomida 1000 tezlikda 

sentrifuga  qilindi, suspenziyaning yuqori qismi olib tashlandi, hujayralar yangi to‘yingan moddalar 

bilan resuspenziya qilindi, keyin esa suspenziyani yangi kultural idishlarga solindi. 

Hujayra kulturasi rivojlanishi boshlangandan keyin 42 kuni matras dan kultural suyuqlik 

boshqa bir steril idishga hujayralari bilan yig‘ildi. Bo‘shagan kultural idishlarda yopishib turgan 

hujayralarni yig‘ishtirib olish uchun 37
o
C  haroratgacha isitilgan 0,02% versin eritmasi va 0,25% li 

tripsin eritmasi 9:1 birlikda solindi. 

O‘sha aralashma 1,5 litrli matraslarga 50 ml dan solinib u idishlar termal xonaga yoki 

termostatga 10-15 daqiqaga joylashtirildi.  

 Shu o‘tgan vaqt ichida hujayralarni idish yuzasidan ajratish va bir joyga to‘plash uchun 2-3 

marta qo‘zg‘atildi. Ajratilgan hujayralar kultural suspenziyasi bir idishga yig‘ildi, yig‘ilgan 

kulturalar suspenziyasi teyleriozga qarshi tirik kultural vaksina bo‘lib hisoblandi, shundan keyin esa 

vaksinani ampulalarga solib D’yuar idishida -196
0
C uzoq muddatga kriokonservatsiya qilindi.  

 

Xulosa 

Teylerioz qo‘zg‘atuvchisi –Th.annulata ning sun’iy to‘yimlik moddalarda o‘stirish 

natijasida teyleriozga qarshi suyuq kultural vaksinani ishlab chiqarish texnologiyasini yaratish 

natijasida  vaksina materiali olindi hamda u vaksina tariqasida kriokonservatsiya qilinib kriobank 

tashkil qilindi.  

